
STARK WIA A LÖWE                                                         (Text/Lyrics: Mista Wicked)

(Mia san) 
Stark wia a Löwe
standhaft wia a Fäis
uns kon nix erschüttern,
egal wos a bassiert 

Egal woher ma san,
mia hoitn zam
und schür´n midnand as Feia
daß de Gluad immer gliad

- - - 

Host du a schwaare Last zum drong, wia´s oft is im Lem
dann sei da dessen bewußt, es wead immer ebban gem
der bei dir is, und dir bei-schdäd, und ohne zum überleng
dir unter die Arme greift, und dabei häift, de schwaare Last zum hem

is da Weg, den mia gängan,no so schdoanig und so hart...
...mia gem need auf, weil aufgem is need unser Art
mia häifn zam ... midanand kemma richtig in Fahrt
mia san need alloa, guade Freind san immer am Start

Stark wia a Löwe...

Wenn du manchmoi as Gfui host, dir fäid irgendwia da Hoit
und dir fäid im Lem die Wärme, und dir is immer koid
und dir überhaupt nix gelingen mecht ... so wia´s soid
dann gib need auf, sondern brobiers glei erneut

Wemma olle zammad-häifn, und dees soiad ma aa doa
dann wead uns ois funktioniern, und nix is...wia zuvor
und wos as Wichtigste is, und wos i ganz sicher woa
JAH is immer do, und lasst uns need alloa

Stark wia a Löwe...

Stark wia a Löwe
standhaft wia a Fäis
uns kon nix erschüttern,
egal wos a bassiert 

Egal woher ma san,
mia hoitn zam
und schür´n midnand as Feia
daß de Gluad immer gliad

Stark wia a Löwe
standhaft wia a Fäis
mia gängan voran,
und nemman uns bei de Händ

Egal woher ma san,
mia hoitn zam
und schür´n midnand as Feia
daß as Feia immer breend


